
Svadhinata Svatantryam

ஸ்வாதீ⁴நதா ஸ்வாதந்த்ர்யம்

(கீ³திகா) (பு⁴ஜங்க³ப்ரயாதம்)
ஸ்வதந்த்ராப்திரேஷா ஸதா³ ஸௌக்²ய-தா³த்ரீ

ப⁴யாநாம் ப்ரஹர்த்ரீ கு³ணாநாம் ப்ரதா³த்ரீ ।
த்வமேவாஸி லோகே ஸதா³ மாநதா³த்ரீ

ஸதா³ கீர்திதா³த்ரீ ஸதா³ மோத³தா³த்ரீ ॥ஸ்வ0॥
ந த்வத்த: பரம் மாநத³ம் லோகமத்⁴யே

ந த்வத்த: பரம் ஸௌக்²யத³ம் கிஞ்சித³ஸ்தி ।
த்வமேவாஸி லோகஸ்ய சைதந்ய தா³த்ரீ

ஸதா³ ப்ரேரணாபூ⁴ ஸதா³ ஶக்தி-ஸ்ரோத:॥ஸ்வ0॥
விநா த்வாம் ஜநா: ஶக்தி-கீர்த்யாதி³ஹீநா

ஸுபு³த்³த⁴விஹீநா ஸதா³ மாந ஹீநா ।
நரா: பாமராஸ்தே க்ஷுதா⁴ தை³ந்ய-த்ரஸ்தா,
அவித்³யாऽந்த⁴-க்³ரஸ்தா ஸதா³ ஶோக த்⁴வஸ்தா ॥ஸ்வ0॥

விநா த்வாம் ந்ரு’ணாம் ஜீவநம் மோக⁴மேவ
விநா த்வாம் க³தி:ஸர்வதா³ து:³க²தை³வ ।

விநா த்வாம் ஶிரஸ்த:²ஸதா³ ம்ரு’த்யுரேவ
விநா த்வாம் விகாஸோ ந ஹர்ஷாப்திரேவ ॥ஸ்வ0॥

ந யத்ராஸ்தி தே தீ³தி⁴தி ஸௌக்²யமூலா
ந யத்ராஸ்தி தே ஶ்ரீ ஸதா³ கீர்திஶீலா ।

ந ராஷ்ட்ரம் ந தே³ஶம் ப்ரதே³ஶோ விஶேஷோ
விநா த்வாஶ்ரிதம் கீர்திமிஷ்டா ஶ்ரியா வா ॥ஸ்வ0॥

த்வமேவாஸி ஸௌக்²யஸ்ய மூலம் ஸமந்தாத்
த்வமேவாஸி கீர்த்யாதி³மூலம் புரஸ்தாத் ।

த்வமேவாஸி மாநஸ்ய ஶக்தேஶ்ச ஹேது:

த்வமேவாஸி ஶஸ்த்ரம் த்வமேவாஸி ஹேதி ॥ஸ்ய0॥

ஸ்வாதீ⁴நதா ஸ்வாதந்த்ர்யம்

த்வதீ³யே பதா³ப்³ஜே முதா³ தே³ஶப⁴க்தா: ।
ப³லிம் த³த்தவந்தௌ முத³ம் ப்ராப்தவந்த: ।

த்வத³ர்சாபரா யே நரா மாத்ரு’ ப⁴க்தா
ஸதா³ஸ்யாஸ்நு தேஷாம் யஶோ ராஜதேऽத்ர ॥ஸ்வ0॥

த்வமேவாஸி ஶக்தி:, த்வமேவாநுரக்தி
த்வமேவாஸி ஸித்³தி:⁴, த்வமேவாஸி, ரு’த்³தி: ⁴ ।

த்வமேவாஸி மந்த்ர:, த்வமேவாஸி தந்த்ர:,
த்வமேவாஸி ஶாந்தி:, த்வமேவாஸி க்ராந்தி:॥ஸ்வ0॥

த்வமேவாஸி து³ர்கா³, த்வமேவாஸி லக்ஷ்ம்யா,
அத்⁴ரு’ஷ்யா த்வமேவாமஸி து³ர்த⁴ஷரூபா ।

ஸதா³ஸ்நேஹ-ஸ்ரோத:,ஸதா³ ஶக்திஸ்ரோத:
த்வதீ³யா க்ரு’பா யாசதே ஸர்வலோக ॥ஸ்வ0॥

ஸதா³ பா⁴ரதே தே க்ரு’பா ஸந்ததா ஸ்யாத்,
த்வத³சர்சாபரா பா⁴ரதீயா: ப⁴வேயு: ।

விஹாய ஸ்வயம் ஸ்வார்த²ஜாதம் ஜக⁴ந்ய
முதா³ ஜீயநம் தேऽர்பயேயு: பதா³ப்³ஜே ॥ஸ்ய0॥

